DRAFT

LIGJ

PËR SINJALIZIM TË MBROJTUR DHE MBROJTJE TË SINJALIZUESVE  

I. DISPOZITA TË PËRGJITHSHME

Objekti i rregullimit 
Neni 1
Me këtë ligj rregullohet sistemi i sinjalizimit të mbrojtur në sektorin publik dhe privat, me qëllim mbrojtjen e interesit publik, të drejtave të sinjalizuesve, veprimet dhe detyrat e subjekteve në lidhje me sinjalizimin e mbrojtur dhe sigurimin e mbrojtjes së sinjalizuesve.

Qëllimi i ligjit 
Neni 2

Qëllimi i këtij ligji është mbrojtja e interesit publik, nëpërmjet:

· mundësimit, lehtësimit dhe inkurajimit të sinjalizimit të mbrojtur për të mbrojtur integritetin e subjekteve në sektorin publik dhe privat dhe

· rregullimit të mënyrës se si trajtohen sinjalizimet, me të cilin bëhet sinjalizimi i mbrojtur dhe zbatohen masat për mbrojtjen e sinjalizuesve.

Fushëveprimi material i ligjit
Neni 3
(1) Ky ligj e rregullon sinjalizimin e mbrojtur dhe trajtimin e sinjalizimeve për parregullsi që:

a. dëmtojnë ose rrezikojnë:

· shëndetin ose sigurinë e njerëzve;

· mbrojtjen ose sigurinë kombëtare;

· mbrojtjen ose sigurinë e mjedisit jetësor dhe natyrës ose mbrojtjen shëndetësore dhe mirëqenien e kafshëve;

· sigurinë e produkteve ose prodhimit ose harmonizimin e tij;

· sigurinë e infrastrukturës komunale, të komunikacionit, energjetike ose infrastrukturës së informacionit, rrjeteve ose sistemeve të tyre;

· trashëgiminë kulturore ose të mirat nën mbrojtje të përkohshme në përputhje me Ligjin për Trashëgimi Kulturore; 

· fondet publike, duke përfshirë fondet e marra nga organizata dhe institucione ndërkombëtare për përdorim nga personat fizikë apo juridikë vendas;

· përcaktimin dhe mbledhjen e taksave dhe detyrimeve të tjera publike në përputhje me ligjin;

· të drejtat e konsumatorit;

· shërbimet financiare, produktet ose tregjet;

· masat për parandalimin e pastrimit të parave dhe financimit të terrorizmit;

· mbrojtjen e privatësisë dhe të dhënave personale; ose

· konkurrencën në tregun e brendshëm në përputhje me Ligjin për Mbrojtjen e Konkurrencës; ose

b. në një rast individual reflektojnë ose vendosin praktikë që në mënyrë të barabartë cenon ose kërcënon liritë, të drejtat ose mbrojtjen nga neni 4 paragrafi (3) i këtij ligji, pavarësisht nga rrethanat individuale; ose

c. cenojnë ose kërcënojnë liritë, të drejtat, përkatësisht mbrojtjen nga neni 4 paragrafi (3) i këtij ligji më gjerë se liritë, të drejtat dhe mbrojtja që ushtrohen në raste individuale në procedurë për ushtrimin e të drejtave individuale.

Shprehjet 
Neni 4 

(1) Sinjalizimi i mbrojtur në kuptim të këtij ligji është sinjalizimi, gjegjësisht zbulimi i cili në pajtim me këtë ligj ka dyshimi racional ose dijeni të arsyeshme se është kryer, është duke u kryer, po fshihet kryerja apo ka një tentativë për t'u kryer apo ka gjasa që të kryhet një parregullsi që e dëmton ose kërcënon interesin publik.

(2) Me nocionin “parregullsi” në kuptim të këtij ligji nënkupton veprim të dënueshëm, joetik ose veprim tjetër të kundërligjshëm ose të palejueshëm. 

(3) Me nocionin “interes publik” në kuptimin e këtij ligji nënkuptohet mbrojtja e lirive themelore dhe të drejtave të njeriut dhe të qytetarit të pranuara me të drejtën ndërkombëtare dhe të përcaktuara me Kushtetutën e Republikës së Maqedonisë së Veriut, mbrojtjen dhe parandalimin e rreziqeve ndaj shëndetit, mbrojtjen dhe sigurinë, mbrojtjen e mjedisit jetësor dhe natyrës, mbrojtjen e pronës dhe lirisë së tregut dhe sipërmarrësisë, sundimin e së drejtës dhe parandalimin e krimit dhe korrupsionit.

(4) Sinjalizues në kuptimin e këtij ligji është personi i kategorive te përcaktuara në paragrafin (5) të këtij neni, i cili ka kryer sinjalizimin e mbrojtur në pajtim me këtë ligj. 

(5) Kategoritë e personave të cilët në pajtim me këtë ligj mund të paraqiten në cilësi të sinjalizuesve janë:

· personi i cili ka themeluar marrëdhënie pune në kohë të pacaktuar ose të caktuar në subjektin për ku sinjalizon;

· aplikuesi respektivisht kandidati për punësim apo angazhim, për vullnetar ose praktikant në subjektin për ku sinjalizon;

· personi i cili është ose ka qenë vullnetar ose praktikant në subjektin për ku sinjalizon;

· personi i cili në çfarëdo baze është ose ka qenë i angazhuar për realizimin e punës nga subjekti për ku sinjalizon;

· personi i cili në çfarëdo baze është ose ka qenë në marrëdhënie afariste ose marrëdhënie tjetër në bashkëpunim me subjektin për ku sinjalizon ose ka aplikuar respektivisht konkurron apo ka konkurruar për lidhjen e asaj marrëdhënie, duke përfshirë aksionar, pronar i pjesës, anëtar i organit joekzekutiv ose ekzekutiv respektivisht trup për menaxhim apo mbikëqyrje respektivisht trup ku kryhet supervizion apo kontroll, person i vetëpunësuar, kontraktor, nënkontraktor, furnizues, investitor, donator, përfaqësues ose ndërmjetës; ose

· person i cili shfrytëzon, ka shfrytëzuar apo është paraqitur respektivisht ka kërkuar të shfrytëzojë shërbime në subjektin për ku sinjalizon. 

 (6) Me nocionin “përpjekje për sinjalizim të mbrojtur” nënkuptohet ndërmarrja e veprimeve në përgatitje për kryerjen e sinjalizimit të mbrojtur, duke përfshirë veprime për:

· marrjen e informacioneve ose këshillave për mënyrën e kryerjes së sinjalizimit të mbrojtur ose për masat për mbrojtjen e sinjalizuesve, pavarësisht nga burimi ose personi nga i cili merren informacione ose këshilla;

· parashtrimin e kërkesës ose iniciativës në përputhje me ligjin, rregullore tjetër ose akt juridik, me qëllim të vërtetimit të një fakti ose gjendjeje ose me qëllim të zgjidhjes së një çështjeje juridike;

· kërkimin ose realizimin e aksesit në informacione të natyrës publike në përputhje me ligjin ose duke kërkuar të dhëna të publikuara ose duke marrë informacione dhe të dhëna në mënyra të tjera që janë në funksion të kryerjes së sinjalizimit të mbrojtur, respektivisht përgatitjes ose mbështetjes së përmbajtjes së sinjalizimit me të cilin bëhet sinjalizimi i mbrojtur; ose

· duke publikuar ose njoftuar tjetrin në konfidencë ose publikisht se po përgatitet të kryejë ose do të kryejë sinjalizim të mbrojtur.

(7) Nocioni “subjekt” në kuptim të këtij ligji nënkupton institucionin në sektorin publik ose personin juridik në sektorin privat. 

(8) Me nocionin “institucion në sektorin publik” në kuptim të këtij ligji nënkupton organin shtetëror ose të pushtetit lokal, organ tjetër shtetëror të themeluar në pajtim me Kushtetutën e Republikës së Maqedonisë së Veriut ose me ligj, agjenci, fond, institucion publik ose ndërmarrje publike e themeluar nga Republika e Maqedonisë së Veriut ose nga komuna ose qyteti i Shkupit ose komuna në qytetin e Shkupit, si dhe institucion tjetër që është i regjistruar si person juridik në pronësi dominuese ose të plotë të shtetit ose ushtron autorizime publike. 

(9) Me nocionin “person juridik në sektorin privat” në kuptim të këtij ligji nënkuptohet personi juridik i regjistruar në Regjistrin tregtar ose në Regjistrin e personave të tjerë juridikë të cilin e mban Regjistri Qendror i Republikës së Maqedonisë së Veriut, që nuk është përfshirë me nocionin nga paragrafi (8) i këtij neni.

(10) Me nocionin “person i afërt” në kuptim të këtij ligji nënkuptohet bashkëshorti dhe partneri jashtëmartesor, i afërm nga gjaku në linjë të drejtë, farefis në linjë anësore përfundimisht deri në shkallën e tretë, si dhe farefis sipas krushqisë përfundimisht deri në shkallën e dytë dhe adoptues që sinjalizuesi respektivisht personi që ka bërë përpjekje për sinjalizim të mbrojtur, personi që ka bërë sinjalizim ose personin e lidhur e konsideron si person të afërt, duke përfshirë edhe personin juridik që e posedon, për të cilin punon ose në njëfarë mënyre është i lidhur dhe për të cilin kërkon të mbrohet në pajtim me dispozitat e këtij ligji. 

(11) Me nocionin “person për pranimin e sinjalizimeve nga sinjalizues” në kuptim të këtij ligji nënkupton personin i cili është i autorizuar të pranojë sinjalizime nga sinjalizuesit në pajtim me nenin 14 dhe nenin 15 të këtij ligji. 

(12) Me nocionin “person i lidhur” në kuptim të këtij ligji nënkuptohet:

· një person i cili duke dhënë këshilla, duke ndërmarrë veprime për të cilat është i autorizuar ose në mënyrë tjetër e ndihmon sinjalizuesin në procesin e sinjalizimit të mbrojtur ose në procesin e veprimit sipas sinjalizimit me të cilin është bërë sinjalizimi i mbrojtur ose në procesin e sigurimit dhe zbatimit të masave për mbrojtjen e sinjalizuesve ose

· një person për të cilin personi i përfshirë supozon ose mund të dyshojë se ka bërë sinjalizim kundër tij.

(13) Me nocionin “person i përfshirë” në kuptim të këtij ligji nënkupton personin ndaj të cilit është bërë sinjalizimi i mbrojtur ose indikacion ose përpjekje për sinjalizim të mbrojtur, gjegjësisht person i cili dyshohet se e ka kryer parregullsinë ose se është përgjegjës në parregullsi, respektivisht  për të cilin në mënyrë tjetër, në mënyrë të drejtpërdrejtë ose të tërthortë rezulton se lidhet me parregullsinë të cilit i referohet sinjalizimi me të cilin bëhet sinjalizimi i mbrojtur respektivisht sinjalizimi.

(14) Me nocionin “sinjalizim” në kuptim të këtij ligji nënkuptohet sinjalizimi i kërkesave të kundërligjshme të eprorit të kryera në pajtim me nenin 60 të Ligjit për Parandalimin e Korrupsionit dhe Konfliktit të Interesit.

(15) Me nocionin “sinjalizues” në kuptim të këtij ligji nënkuptohet personi nga kategoria e paragrafit (5) të këtij neni, i cili ka parashtruar kallëzim për parregullsi nga neni 3 i këtij ligji, dhe i cili ka bërë sinjalizimin te një institucion nga neni 11 paragrafi (1) i këtij ligji, dhe nuk e ka njohur veten si sinjalizues, përkatësisht nuk e ka njohur mundësinë për të kryer sinjalizim të mbrojtur në përputhje me këtë ligj.

(16) Me nocionin “hakmarrje” në kuptimin e këtij ligji nënkupton çdo sjellje, veprim ose mosveprim të drejtpërdrejtë ose të tërthortë që shkakton dëm, përkatësisht me qëllim të shkaktimit të dëmit ndaj një personi të caktuar, për shkak të përpjekjes për të bërë sinjalizim të mbrojtur, respektivisht sinjalizim. 

(17) Me nocionin “bërje publike e informacioneve” në kuptim të këtij ligji, nënkuptohet dhënia ose transmetimi i drejtpërdrejtë i informacioneve nëpërmjet:

· mjeteve të informimit publik ose

· njoftimit në tubim publik, ngjarje publike, seancë publike, tubim të qytetarëve ose

· publikimit të përmbajtjeve të ueb faqes, ku aksesi është publik dhe nuk është i kufizuar. 

(18) Nocionet në këtë ligj që kanë kuptim gjinor zbatohen njëlloj si për burrat ashtu edhe për gratë.

Sinjalizimi i mbrojtur 
Neni 5

(1) Sinjalizimi i mbrojtur bëhet si sinjalizim i brendshëm i mbrojtur dhe/ose sinjalizim i jashtëm i mbrojtur, në përputhje me dispozitat e këtij ligji.

 (2) Sinjalizuesi lirisht dhe në mënyrë të pavarur zgjedh nëse sinjalizimin e mbrojtur do ta kryejë si sinjalizim i brendshëm i mbrojtur dhe/ose sinjalizim i jashtëm i mbrojtur, me atë që i merr parasysh situatat nga neni 11 paragrafi (1) i këtij ligji.

(3) Me përjashtim të paragrafit (1) të këtij neni, sinjalizimi i mbrojtur mund të bëhet si sinjalizim publik i mbrojtur, me vënien në dispozicion të informatave në pajtim me nenin 13 të këtij ligji.

(4) Sinjalizimi i mbrojtur bëhet në bazë të një sigurie të arsyeshme në momentin e sinjalizimit se informacionet e përmbajtura në sinjalizim janë të vërteta dhe u referohen parregullsive nga neni 3 i këtij ligji.

(5) Sinjalizuesi nuk është i detyruar të vërtetojë qëllimin e mirë dhe vërtetësinë e sinjalizimit nga paragrafët (1) dhe (3) të këtij neni.

E drejta e mbrojtjes 
Neni 6

(1) Me parashtrimin kallëzimit, me të cilin bëhet sinjalizimi i mbrojtur, sinjalizuesit i sigurohet mbrojtje në pajtim me ligjin dhe i garantohet konfidencialiteti.

(2) E drejta e sinjalizuesit për konfidencialitet mund të kufizohet me vendim gjyqësor, për të cilin sinjalizuesi njoftohet pa vonesë. 

(3) Mbrojtje nga paragrafi (1) i këtij neni u sigurohet edhe sinjalizuesve të cilët në mënyrë anonime kanë bërë kallëzim të mbrojtur në pajtim me këtë ligj, pavarësisht nëse identiteti i tyre është zbuluar në momentin e bërjes së sinjalizimit të mbrojtur ose pas bërjes së sinjalizimit të mbrojtur.

(4) Sinjalizuesit, personat për pranimin e sinjalizimeve nga sinjalizuesit, personat e lidhur, personat që kanë bërë përpjekje për sinjalizim të mbrojtur, si dhe personat e afërt me ta kanë të drejtë në mbrojtje në pajtim me këtë ligj.

(5) E drejta e mbrojtjes nga paragrafi (4) i këtij neni ushtrohet edhe në rast se konstatohet se informacionet, me të cilat është bërë sinjalizimi i mbrojtur, respektivisht përpjekja për sinjalizim të mbrojtur respektivisht kallëzim, janë të pasakta respektivisht të pavërteta, me përjashtim kur në procedurë të përcaktuar me ligj, provohet kallëzimi i vetëdijshëm dhe i qëllimshëm, respektivisht sinjalizim me informacione të pavërteta, me të cilin i është shkaktuar dëm një personi të caktuar fizik ose juridik.

Ndalimi i hakmarrjes dhe pengimit 
Neni 7

(1) Hakmarrja dhe shkaktimi i pasojave të dëmshme, si rezultat i përpjekjes për të kryer sinjalizim të mbrojtur ose sinjalizim të mbrojtur të kryer, respektivisht sinjalizim ndalohen.

(2) Çdo qytetar ka të drejtë të bëjë sinjalizim ose sinjalizim të mbrojtur dhe të marrë përgjigje për sinjalizimet e parashtruara, pa u thirrur në përgjegjësi ose pa pësuar hakmarrje ose pasoja të dëmshme për shkak të përpjekjes apo sinjalizimit të mbrojtur ose për shkak të pretendimeve të paraqitura në kallëzimet e parashtruara, përveç nëse me to ka kryer vepër penale. 

(3) Informacionet që janë caktuar me shkallë të klasifikimit nuk do të konsiderohen si informacione të klasifikuara nëse fshehin korrupsion ose vepër tjetër penale ose akt apo procedurë të kundërligjshme.

(4) Çdo veprim për të penguar kryerjen e sinjalizimit të mbrojtur është i ndaluar, si kundër sinjalizuesit ashtu edhe kundër një personi ose organizate që ofron mbështetje ose ndihmë në kryerjen e sinjalizimit të mbrojtur.

Ndalesa për zbulimin e identitetit të sinjalizuesit 
Neni 8

Ndalohet zbulimi ose mundësimi i zbulimit të identitetit të sinjalizuesit pa pëlqimin e tij, me përjashtim të rasteve kur kërkohet me vendim gjykate në rast se është e domosdoshme të zhvillohet procedurë para një organi kompetent.

Pavlefshmëria e dispozitave në marrëveshje dhe akte
Neni 9


(1) Politikat dhe dispozitat e marrëveshjeve, si dhe dispozitat në aktet e përgjithshme ose individuale, të cilat miratohen ose ndërlidhen me qëllim të krijimit ose rregullimit të marrëdhënieve të punës ose angazhimeve të punës dhe që ndalojnë sinjalizimin e parregullsive ose nga ana tjetër një sinjalizim i tillë përkufizohet si shkelje e dispozitave për konfidencialitet, lojalitet dhe profesionalizmin, konsiderohen të pavlefshme.

(2) Aktet me të cilat sinjalizuesi heq dorë nga mbrojtja dhe të drejtat e tij të përcaktuara me këtë ligj nuk ndikojnë në veprimet dhe masat që ndërmerren për mbrojtje në pajtim me këtë ligj. 

II. SISTEMI I SINJALIZIMIT TË MBROJTUR

1. Sinjalizimi i mbrojtur 

Sinjalizimi i brendshëm i mbrojtur 
Neni 10
(1) Sinjalizim të mbrojtur sinjalizuesi bën në subjektin ku ka dyshime ose dijeni se është kryer, po kryhet, po fshihet ose po fshihet ekzekutimi ose bëhet përpjekje të fshihet ekzekutimi ose që, me gjasë¸ do të bëhet një parregullsi (në tekstin e mëtejmë: sinjalizim i brendshëm i mbrojtur). 
(2) Sinjalizuesi e bën sinjalizimin e brendshëm të mbrojtur te personi për pranimin e sinjalizimeve nga sinjalizuesit, i autorizuar nga personi drejtues në subjektin për ku sinjalizon. 
(3) Sinjalizuesi, sinjalizim të brendshëm të mbrojtur bën edhe për parregullsi që nuk përfshihet në fushëveprimin material të nenit 3 të këtij ligji, që paraqet sjellje të palejueshme ose shkelje të rregullave etike, përkatësisht të standardeve profesionale në subjektin ku sinjalizon, nëse pranimi i sinjalizimeve për veprim të tillë, respektivisht shkelje nuk është rregulluar apo organizuar ndryshe për subjektin.
Sinjalizimi i jashtëm i mbrojtur 
Neni 11
(1) Sinjalizim të mbrojtur sinjalizuesi mund të kryejë edhe me sinjalizimin te personi për pranimin e sinjalizimeve, autorizuar nga Komisioni Shtetëror për Parandalimin e Korrupsionit, Avokati i Popullit i Republikës së Maqedonisë së Veriut, Prokuroria Publike të Republikës së Maqedonisë së Veriut, Ministria e Punëve të Brendshme ose shërbime  inspektuese (në tekstin e mëtejmë: sinjalizim i jashtëm i mbrojtur), duke i marrë në konsideratë këto rrethana për shkak të të cilave bëhet sinjalizimi i jashtëm i mbrojtur:

- sinjalizimi i brendshëm i mbrojtur nuk është i mundur për faktin se subjekti nuk ka vendosur procedurë për sinjalizim të brendshëm të mbrojtur, nuk ka person të autorizuar për pranimin e sinjalizimeve nga sinjalizues, përfshirë edhe për shkak të përjashtimit nga detyra e parashikuar në nenin 14 të këtij ligji, ose të dhënat për procedurën e vendosur ose detajet e kontaktit të një personi të autorizuar për pranimin e sinjalizimeve nga sinjalizues nuk janë në dispozicion për sinjalizuesin ose
- sinjalizimi është drejtpërdrejt ose tërthorazi kundër personit drejtues në subjektin për të cilin sinjalizohet ose

- sinjalizuesi në lidhje me sinjalizimin me të cilin ka bërë sinjalizim të brendshëm të mbrojtur nuk ka marrë informacion për masat e ndërmarra brenda afatit të përcaktuar nga neni 22 i këtij ligji ose

- nuk janë ndërmarrë masa ose sinjalizuesi nuk është i kënaqur me trajtimin e sinjalizimit me të cilin ka bërë sinjalizim të brendshëm të mbrojtur ose dyshon se nuk do të merren masa ose se sinjalizimi i brendshëm i mbrojtur do të shkaktonte pasoja të dëmshme për të ose një person të afërt të tij.

(2) Subjektet nga paragrafi (1) i këtij neni janë të obliguar t’i informojnë personat të cilët tek ata parashtrojnë sinjalizime për të drejtën dhe mënyrën e parashtrimit të sinjalizimit me qëllim të kryerjes së sinjalizimit të jashtëm të mbrojtur.

(3) Nëse subjektet nga paragrafi (1) i këtij neni pranojnë se është në interes të sinjalizuesit që sinjalizimin ta bëj si sinjalizim i jashtëm i mbrojtur, gjegjësisht sinjalizimi t'i dërgohet dhe caktohet për punë personit të autorizuar për pranim të sinjalizimeve, janë të obliguar që pa vonesë ta informojnë sinjalizuesin dhe, me pëlqimin e tij, të veprojnë në pajtim me nenin 12 paragrafi (2) të këtij ligji. 

Dispozicioni dhe aksesi 
Neni 12
(1) Personat udhëheqës në subjektet që sipas neneve 14 dhe 15 të këtij ligji janë të detyruar të autorizojnë person për pranimin e sinjalizimeve nga sinjalizuesit janë të detyruar që:

· sinjalizimin e mbrojtur në subjektin që ata drejtojnë ta vënë në dispozicion të të gjitha kategorive të personave nga neni 4 paragrafi (5) i këtij ligji, pa diskriminim në asnjë bazë, përfshirë këtu edhe për shkak të aftësisë së kufizuar dhe 

· të sigurojnë akses të sigurt në komunikim me personin e autorizuar për pranimin e sinjalizimeve nga sinjalizues, si dhe në informacionet, mjetet dhe mënyrat për kryerjen e sinjalizimit të mbrojtur në subjektin që drejtojnë, duke marrë në konsideratë edhe nevojat e ndryshme të grave dhe burrave.

(2) Personat drejtues nga paragrafi (1) i këtij neni janë të obliguar të sigurojnë që kur sinjalizimi nga sinjalizuesi është parashtruar apo pranuar nga personi i punësuar i cili nuk është person i autorizuar për pranimin e sinjalizimeve nga sinjalizuesi:

· ai sinjalizim shpërndahet dhe përcillet i pandryshuar për punë tek personi i autorizuar për pranimin e sinjalizimeve nga sinjalizues,

· personat që nuk janë persona të autorizuar për pranimin e sinjalizimeve nga sinjalizues dhe kanë pasur akses në raport, u ndalohet të zbulojnë çdo informacion që mund të zbulojë identitetin e sinjalizuesit dhe personit të përfshirë.

(3) Personat udhëheqës nga paragrafi (1) i këtij neni janë të obliguar që në rubrikë të ueb faqeve të subjekteve me të cilat menaxhojnë, në mënyrë të aksesueshme, të dukshme dhe lehtësisht të dallueshme të publikojnë informacionet dhe të dhënat në vijim: 

(a) informacione mbi kushtet në të cilat ushtrohet e drejta e mbrojtjes e përcaktuar nga nenet 29, 31 dhe 32 të këtij ligji; 

(b) të dhënat e kontaktit me personin e autorizuar për pranimin e sinjalizimeve nga sinjalizues dhe, veçanërisht adresën elektronike dhe postare për parashtrimin e sinjalizimeve nga sinjalizuesit, si dhe numrat e telefonit të kontaktit, me informacion rreth asaj nëse bisedat telefonike regjistrohen;

(c) procedurat e aplikuara për pranimin dhe veprimin ndaj sinjalizimeve nga sinjalizuesit, duke përfshirë edhe mënyrën në të cilën subjekti, respektivisht personi i autorizuar për pranimin e sinjalizimeve të sinjalizuesit mund të kërkojë nga sinjalizuesi informacione shtesë dhe sqarime të informacioneve që i ka dhënë me sinjalizimin e parashtruar;

(ç) informacione për sigurimin e konfidencialitetit të sinjalizimeve të parashtruara nga sinjalizues, veçanërisht për mënyrën e përpunimit të të dhënave personale;

(d) çfarë lloj njoftimesh i dorëzohen sinjalizuesit në lidhje me sinjalizimin e parashtruar, në çfarë mënyre dhe brenda çfarë afati kohor të njëjtat i dorëzohen sinjalizuesit në përputhje me këtë ligj;

(dh) procedurën dhe masat për mbrojtjen nga hakmarrja;

(e) informacione mbi kushtet në të cilat sinjalizuesit mbrohen nga përgjegjësia e sinjalizimit duke vënë në dispozicion të publikut informacionet (neni 13 i këtij ligji); dhe

(ë) informacione mbi të drejtën për këshillim falas dhe informim për sistemin e sinjalizimit të mbrojtur dhe të drejtën për mbrojtje të ushtruar në përputhje me këtë ligj dhe të dhënat e kontaktit me personin që ofron këshillim dhe informim në përputhje me nenin 37 të këtij ligji.

Sinjalizimi publik i mbrojtur  
Neni 13
 (1) Sinjalizuesi mund të kryejë një sinjalizim të mbrojtur duke vënë në dispozicion të publikut informacione nëse:

· sinjalizimi nga nenet 10 dhe 11 të këtij ligji është i pamundur për shkak të procedurës së pacaktuar, gjegjësisht procedurës për pranimin e sinjalizimeve në përputhje me ligjin ose

· në lidhje me sinjalizimin e mbrojtur të kryer në përputhje me nenet 10 dhe 11 të këtij ligji nuk është ndërmarrë asnjë veprim dhe sinjalizuesi nuk ka marrë njoftim për veprimet e ndërmarra në lidhje me sinjalizimin brenda afatit të përcaktuar ligjor, ose 

· sinjalizuesi është i bindur në mënyrë të arsyeshme se parregullsia përfaqëson një rrezik të drejtpërdrejtë ose serioz për interesin publik që çon në një gjendje urgjence ose rrezik për dëme të pariparueshme, ose

· sinjalizuesi është i bindur në mënyrë të arsyeshme se, pavarësisht mundësisë për të bërë një sinjalizim të jashtëm të mbrojtur, për shkak të rrethanave të veçanta të rastit të parregullsisë, ekziston rreziku i hakmarrjes, shkatërrimit të provave ose fshehjes së përgjegjësisë (në tekstin e mëtejmë: sinjalizim publik i mbrojtur).

(2) Një sinjalizues që kryen një sinjalizim publik të mbrojtur nuk duhet të bëjë të disponueshëm publikisht:

· të dhënat personale të personit të përfshirë që nuk janë të rëndësishme për sinjalizimin e mbrojtur;

· të dhëna, respektivisht informacione që sipas ligjit konsiderohen informacione të klasifikuara;

· informacione, disponueshmëria publike e të cilave kërcënon zhvillimin e procedurës penale, kundërvajtëse ose civile, nëse me këtë është njoftuar ose mund ta dinte;

· të dhëna, gjegjësisht informacione, disponueshmëria publike e të cilave dëmton ose kërcënon sigurinë kombëtare, mbrojtjen e pavarësisë ose integritetin territorial të Republikës së Maqedonisë së Veriut.

(3) Personi i cili ka bërë sinjalizim duke vënë në dispozicion të publikut informata në kundërshtim me dispozitat e paragrafëve (1) dhe (2) të këtij neni, në lidhje me atë sinjalizim të bërë, nuk ka të drejtë të mbrojtjes që sigurohet në pajtim me këtë ligj.  

2. Personi i autorizuar për pranimin e sinjalizimeve nga sinjalizues 

Detyrimi për të autorizuar një person dhe për të miratuar procedurë të brendshme për pranimin e sinjalizimeve nga sinjalizues 
Neni 14

1) Personat udhëheqës në subjektet janë të detyruar të autorizojnë një person për të pranuar sinjalizime nga sinjalizuesit të dorëzuara me qëllim të sinjalizimit të brendshëm të mbrojtur në subjektin që ata drejtojnë dhe të miratojnë procedurë të brendshme për pranimin e sinjalizimeve nga sinjalizuesit dhe përgatitjen e një raporti vjetor për sinjalizimet e pranuara nga sinjalizuesit në subjekt, në përputhje me dispozitat e këtij ligji dhe aktin nga neni 27 paragrafi (1) i këtij ligji. 

(2) Personat udhëheqës nga paragrafi (1) i këtij neni mund të autorizojnë disa persona për pranimin e sinjalizimeve nga sinjalizuesit, duke përcaktuar se cili prej tyre është përgjegjës për përmbledhjen e të dhënave dhe për përgatitjen dhe paraqitjen e raportit vjetor për sinjalizimet e pranuara nga sinjalizuesit.

(3) Detyra nga paragrafi (1) i këtij neni nuk i përfshin personat udhëheqës në subjektet që kanë më pak se 30 punëtorë, të cilët nuk kryejnë veprimtari, përkatësisht punë nga paragrafi (5) i këtij neni, si njësitë e vetëqeverisjes lokale me më pak se 6,000 banorë, popullsi rezidente sipas regjistrimit të popullsisë së fundit të kryer në Republikën e Maqedonisë së Veriut, përveç nëse për subjektet me ligj tjetër nuk është përcaktuar detyrimi për të caktuar, emëruar ose të punësojnë një person për pranimin e parashtresave ose sinjalizimeve për parregullsi nga fusha materiale e këtij ligji ose parregullsi të tjera.

(4) Me përjashtim të paragrafit (1) të këtij neni, personat udhëheqës tek personat juridikë në sektorin privat që kanë nga 30 deri në 249 të punësuar mund të shfrytëzojnë burime të përbashkëta për pranimin e sinjalizimeve të dorëzuara me qëllim të sinjalizimit të brendshëm të mbrojtur dhe për pranimin e sinjalizimeve nga sinjalizuesit, në vend që të caktojnë nga radhët e punonjësve të tyre të caktojnë që sinjalizime nga sinjalizuesit të pranojë një person i punësuar ose të angazhuar në një shoqatë, odë ose organizatë tjetër të subjekteve juridike të lidhura në të cilat personi juridik është anëtar, përveç nëse me ligj tjetër është përcaktuar një detyrë për ata nga radhët e punonjësve të saj për të caktuar, emëruar ose punësuar një person për pranimin e kërkesave ose sinjalizimeve për parregullsi nga fusha materiale e këtij ligji ose parregullsi të tjera.

(5) Personat udhëheqës në subjektet me më pak se 30 të punësuar të cilët kryejnë veprimtari, gjegjësisht punë në mbrojtjen shëndetësore, mbrojtjen sociale, transport, menaxhim ose prodhim të mbeturinave, përkatësisht përpunimin, transportin ose ruajtjen e kimikateve, produkteve kimike, naftës, derivateve të naftës, produkteve farmaceutike ose preparateve farmaceutike janë të detyruar nga radhët e punonjësve të tyre të autorizojnë një person që të pranojë sinjalizime nga sinjalizuesit ose të shfrytëzojnë burime të përbashkëta për pranimin e sinjalizimeve të parashtruara me qëllim të sinjalizimit të brendshëm të mbrojtur dhe për pranimin e sinjalizimeve nga sinjalizuesit në vend që nga radhët e të punësuarve të tyre, të caktojnë që sinjalizime nga sinjalizuesit të pranojë person i punësuar apo i angazhuar në shoqatë, odë ose organizatë tjetër e personave juridikë të asociuar në të cilën subjekti është anëtar.

(6) Subjekti, për të mundësuar sinjalizim të brendshëm të mbrojtur, mund të angazhojë me kontratë një person tjetër juridik për pranimin e sinjalizimeve nga sinjalizues dhe sinjalizimet e pranuara t’ia dorëzojë personit të autorizuar për pranimin e sinjalizimeve nga sinjalizues në subjekt, me qëllim që të veprojë në përputhje me këtë ligj.

(7) Kur subjekti mundëson sinjalizim të brendshëm të mbrojtur me angazhimin kontraktual të një personi juridik në përputhje me paragrafin (6) të këtij neni, përgjegjësia për mbrojtjen e konfidencialitetit dhe detyrimin për të vepruar mbi sinjalizimin dhe informim të kthyeshëm sinjalizuesit i takon subjektit për ku sinjalizuesi e ka parashtruar sinjalizimin. 

Neni 15

(1) Personat udhëheqës në subjektet nga neni 11 paragrafi (1) të këtij ligji janë të obliguar që të autorizojnë personin që të pranojë sinjalizime nga sinjalizuesit të dorëzuara me qëllim të sinjalizimit të jashtëm të mbrojtur dhe të miratojnë procedurë të brendshme për pranimin e sinjalizimeve nga sinjalizuesit dhe përgatitja e raportit vjetor për sinjalizimet e pranuara nga sinjalizuesit në subjekt, në pajtim me dispozitat e këtij ligji dhe aktit të nenit 27 paragrafi (2) të këtij ligji.

(2) Personat udhëheqës nga paragrafi (1) i këtij neni mund të autorizojnë disa persona që të pranojnë sinjalizime nga sinjalizuesit të parashtruara me qëllim të sinjalizimit të jashtëm të mbrojtur, duke përcaktuar se cili prej tyre është përgjegjës për përmbledhjen e të dhënave dhe për përgatitjen dhe dorëzimin e raportit vjetor për sinjalizimet e pranuara nga sinjalizuesit. 

Neni 16

(1) Me rastin e përcaktimit të personit që e autorizon të pranojë sinjalizime nga sinjalizuesit, personi udhëheqës i subjektit udhëhiqet nga sa vijon:

· të jetë person i punësuar në një pozicion drejtues ose në vend pune me për detyrë të marrë parashtresa ose sinjalizime për parregullsi në funksionimin e subjektit;

· të gëzojnë besimin e punonjësve të subjektit dhe

· të ketë përvojë pune në trajtimin e sinjalizimeve apo parashtresave, në punën me palët, kryerjen e mbikëqyrjes, ndërmarrjen e veprimeve hetimore apo inspektuese, kryerjen e revizionit apo kontrollit të brendshëm apo përvojë tjetër pune në kryerjen e detyrave të konfidencialitetit, sigurimin e të dhënave dhe dërgimin e të dhënave në institucionet dhe referimin e palëve. 
(2) Personi udhëheqës nga paragrafi (1) i këtij neni është i obliguar që në Komisionin Shtetëror për Parandalimin e Korrupsionit t’i dorëzojë këto të dhëna kontakte me personin e autorizuar për pranimin e sinjalizimeve nga sinjalizuesit:
· Emri dhe mbiemri;

· Vendi i punës;

· data e aktit me të cilin personi është i autorizuar të pranojë sinjalizime nga sinjalizuesit;

· numrin e telefonit të kontaktit;

· adresa postare dhe adresa e postës elektronike për pranimin e sinjalizimeve nga sinjalizuesit; 

(3) Të dhënat nga paragrafi (2) i këtij neni do të publikohen, pa vonesë, në ueb faqen e subjektit në të cilin personi është i autorizuar të pranojë sinjalizime nga sinjalizuesit, nën një rubrikë të dukshme dhe lehtësisht të dallueshme, ose në ndonjë mënyrë tjetër bëhen të disponueshme për publikun.

(4) Për çdo ndryshim të të dhënave nga paragrafi (2) i këtij neni, personi udhëheqës nga paragrafi (1) i këtij neni është i obliguar ta njoftojë Komisionin Shtetëror për Parandalimin e Korrupsionit më së voni tre ditë pune nga ndryshimi i kryer.

Sigurimi i kushteve për punë të pandërprerë
Neni  17

(1) Personi udhëheqës i subjektit është i detyruar t’i sigurojë pavarësi dhe punë të papenguar personit të autorizuar për pranimin e sinjalizimeve nga sinjalizuesit. 

2) Me qëllim të sigurimit të fshehtësisë dhe mbrojtjes së të dhënave personale dhe të tjera që i pranon dhe i përpunon personi i autorizuar për pranimin e sinjalizimeve nga sinjalizuesit, personi udhëheqës nga paragrafi (1) i këtij neni, në pajtim me dispozitat për mbrojtjen e të dhënave personale dhe rregulloreve për mbrojtjen e informacioneve të klasifikuara, është i detyruar të sigurojë dhe zbatojë masat e duhura teknike dhe organizative për mbrojtjen e të dhënave nga shkatërrimi i tyre aksidental ose i paligjshëm ose humbja e tyre aksidentale, falsifikimi, zbulimi ose aksesi i paautorizuar i tyre, veçanërisht kur përpunimi përfshin transferimin e të dhënave përmes rrjetit dhe mbrojtjen kundër çdo forme të paligjshme të përpunimit.

(3) Personi udhëheqës nga paragrafi (1) i këtij neni është i obliguar që personit të autorizuar për pranimin e sinjalizimeve nga sinjalizuesit, t’i sigurojë:

· hapësirë ​​pune të përshtatshme për pranimin e palëve;

· kompjuter të posaçëm i pajisur me një emër përdoruesi dhe fjalëkalim unik të krijuar nga personi i autorizuar për pranimin e sinjalizimeve nga sinjalizuesit dhe i njohur vetëm për të, internet koneksion dhe një kuti elektronike të veçantë për postën elektronike të pajisur me një emër përdoruesi dhe fjalëkalim unik të krijuar nga personi i autorizuari për pranimin e sinjalizimeve nga sinjalizuesit dhe i njohur vetëm për të; 

· regjistër të posaçëm;

· kuti postare të posaçme;

· linjë telefonike të posaçme;

· kabinet dokumentesh për mbajtjen e sigurt të sinjalizimeve të pranuara nga sinjalizuesit, procesverbalet, dokumentet e pranuara dhe të krijuara dhe materiale të tjera që kanë të bëjnë me sinjalizimin e mbrojtur dhe regjistrin e posaçëm;

· pajisje të tjera për aplikimin e masave teknike dhe organizative për mbrojtjen e të dhënave personale dhe të të dhënave të tjera në lidhje me sinjalizuesit dhe sinjalizimet nga sinjalizuesit, duke marrë parasysh rregulloret për mbrojtjen e të dhënave personale dhe rregulloret për mbrojtjen e informacioneve të klasifikuara;

· trajnim për përvetësimin e njohurive dhe shkathtësive për pranimin e sinjalizimeve nga sinjalizuesit dhe ndërmarrjen e veprimeve që i ndërmerr personi i autorizuar për pranimin e sinjalizimeve nga sinjalizuesit në pajtim me këtë ligj;

· shtesë në rrogë që arrin së paku 30% të rrogës bazë të personit që është i autorizuar të pranojë sinjalizime nga sinjalizuesit, nëse personi është i punësuar në një vend pune - përshkrimi i punës së të cilit nuk përfshin pranimin e sinjalizimeve për parregullsi.

(4) Personat udhëheqës në subjektet që janë organe kolektive dhe të cilët, në përputhje me ligjin, vendimet nga kompetenca e tyre i marrin në mbledhje ose në mënyrë tjetër me votim, janë të detyruar të sigurojnë që duke organizuar punën e tyre dhe duke marrë vendime që kanë të bëjnë me veprimin e sinjalizimeve të pranuara nga sinjalizuesit nuk do të rrezikojnë të drejtën për mbrojtjen e të dhënave dhe identitetin e sinjalizuesit dhe personit të përfshirë, pavarësinë dhe funksionimin e pandërprerë në punë të personit të autorizuar për pranimin e sinjalizimeve nga sinjalizuesit, si dhe veprimin brenda afateve të përcaktuara me këtë ligj.

Ndalimi për kryerjen e presionit 
Neni 18

(1) Personave të autorizuar për pranimin e sinjalizimeve nga sinjalizuesit u sigurohet mbrojtje dhe pavarësi e plotë, me qëllim të kryerjes me efikasitet të autorizimeve dhe detyrave të tyre dhe ndaj tyre nuk guxon të ushtrohet presion në punën e tyre ose në ndërmarrjen e veprimeve të veçanta.

(2) Për presionin e ushtruar në punë ose për ndërmarrjen e veprimeve konkrete, personat e autorizuar për pranimin e sinjalizimeve nga sinjalizuesit e njoftojnë Komisionin Shtetëror për Parandalimin e Korrupsionit.

(3) Pas njoftimit nga paragrafi (2) i këtij neni, Komisioni Shtetëror për Parandalimin e Korrupsionit ndërmerr masa sikur për sinjalizim nga sinjalizues në procedurë në pajtim me këtë ligj.

Regjistri i personave të autorizuar për pranimin e sinjalizimeve nga sinjalizuesit 
Neni 19

 (1) Nga të dhënat e marra në pajtim me nenin 16 paragrafi (2) të këtij ligji, Komisioni Shtetëror për Parandalimin e Korrupsionit përgatit dhe publikon Regjistrin e personave të autorizuar për pranimin e sinjalizimeve nga sinjalizuesit.

(2) Regjistri nga paragrafi (1) i këtij neni përgatitet në formë elektronike, në pasqyrë tabelare, që përmban të dhëna për personat e autorizuar për pranimin e sinjalizimeve nga sinjalizuesit. 

(3) Me pasqyrën tabelare nga paragrafi (2) i këtij neni, të dhënat për personat e autorizuar për pranimin e sinjalizimeve nga sinjalizuesit janë të organizuara në rubrikat në vijim:

· emri i subjektit;

· emri, mbiemri, vendi i punës dhe data e autorizimit të personit për pranimin e sinjalizimeve në subjekt;

· numri i telefonit të kontaktit, adresa postare dhe adresa e postës elektronike për pranimin e sinjalizimeve nga sinjalizuesit në subjekt;

(4) Regjistri nga paragrafi (1) i këtij neni publikohet në ueb faqen e Komisionit Shtetëror për Parandalimin e Korrupsionit, në rubrikë lehtësisht të aksesueshme, të dukshme dhe të dallueshme.

(5) Në Regjistrin nga paragrafi (1) i këtij neni, të dhënat azhurnohen në afat prej tri ditësh pune nga pranimi i njoftimit për ndryshimin e të dhënave për personin e autorizuar për pranimin e sinjalizimeve nga sinjalizuesit. 

III. TRAJTIMI I SINJALIZIMEVE NGA SINJALIZUESIT 
Obligimet 
Neni  20

(1) Personi për pranimin e sinjalizimeve nga sinjalizuesit është i detyruar të veprojë pas pranimit të sinjalizimit nga sinjalizuesi në pajtim me dispozitat e këtij ligji.

(2) Personi nga paragrafi (1) i këtij neni, është i obliguar t'i mbrojë të dhënat personale të sinjalizuesit gjatë trajtimit të sinjalizimeve nga sinjalizuesit, gjegjësisht të dhënat që mund të zbulojnë identitetin e sinjalizuesit që sinjalizon në mënyrë anonime ose konfidenciale, si dhe të dhënat për personin e përfshirë, me zbatimin e rregulloreve për mbrojtjen e të dhënave personale dhe të informojë sinjalizuesin për veprimet e ndërmarra, pa vonesë, dhe më së voni brenda afateve të përcaktuara në nenin 22 të këtij ligji për veprimet përkatëse. 

(3) Personi për pranimin e sinjalizimeve nga sinjalizuesit është i detyruar që gjatë pranimit të sinjalizimit ta informojë sinjalizuesin se identiteti i tij mund t’i zbulohet organit kompetent në pajtim me nenet 8 dhe 28 të këtij ligji, si dhe ta njoftojë atë për masat mbrojtëse të pjesëmarrësit në procedurën penale.
(4) Subjektet dhe personat për pranimin e sinjalizimeve nga sinjalizuesit janë të detyruar që përpunimin e të dhënave personale për zbatimin e këtij ligji, duke përfshirë edhe për shkëmbimin ose transferimin e të dhënave personale, ta zbatojnë në përputhje me rregulloret për mbrojtjen e të dhënave personale. 
(5) Subjektet dhe personat për pranimin e sinjalizimeve nga sinjalizuesit nuk guxojnë të mbledhin të dhëna personale që nuk kanë rëndësi për trajtimin e një sinjalizimi të caktuar, dhe nëse të dhënat e tilla personale janë mbledhur aksidentalisht, subjekti, gjegjësisht personi për pranimin e sinjalizimeve nga sinjalizuesi është i detyruar t’i fshijë pa vonesë.

Neni 21

Subjektet, gjegjësisht personat e autorizuar për pranimin e sinjalizimeve nga sinjalizuesit, të cilëve u është dorëzuar një sinjalizim nga sinjalizuesi, janë të detyruar që:

· për veprimet e ndërmarra në lidhje me sinjalizimin, pa vonesë dhe më së voni brenda afateve të përcaktuara me këtë ligj, të njoftojnë sinjalizuesin i cili njihet, përkatësisht ka dhënë informacione kontakti;

· me kërkesë të sinjalizuesit i cili është i njohur, respektivisht ka dhënë informacione kontakti, t’i japin  një njoftim për ecurinë dhe veprimet e ndërmarra në trajtimin e sinjalizimit;

· t’i mundësojë sinjalizuesit që njihet, respektivisht ka dorëzuar të dhëna kontakti, këqyrje në dokumentet e lëndës që është formuar pas sinjalizimit, në përputhje me ligjin;

· t’i mundësojë sinjalizuesit që njihet, respektivisht ka dhënë informacione kontakti, të plotësojë sinjalizimin ose të japë sqarime të informacioneve dhe të dhënave të ofruara me sinjalizimin, si dhe të prononcohet në lidhje me të dhënat që personi i përfshirë i ka dhënë në lidhje me sinjalizimin, me të cilat refuzohen pretendimet e të njëjtit;

· për rezultatin e veprimit mbi sinjalizimin, në përputhje me ligjin, ta njoftojnë sinjalizuesin e njohur, gjegjësisht që ka dhënë informacione kontakti, pas përfundimit të procedurës.

Afatet
Neni 22

 (1) Pranimi i sinjalizimit nga sinjalizuesi të parashtruar me qëllim të sinjalizimit të brendshëm të mbrojtur ose sinjalizimit të jashtëm të mbrojtur konfirmohet pas pranimit, personalisht sinjalizuesit i cili është i pranishëm gjatë pranimit ose me shkrim sinjalizuesit i cili me parashtrimin e sinjalizimit ka dorëzuar informacione kontakte, dhe kur ka arsye që pengojnë konfirmimin e pranimit pa vonesë, pranimi konfirmohet më së voni brenda shtatë ditëve të punës. 

(2) Njoftimi për ridërgimin ose përcjelljen e sinjalizimit nga sinjalizuesi në juridiksionin e subjektit tjetër, përkatësisht personit të autorizuar për pranimin e sinjalizimeve nga sinjalizuesit në një subjekt tjetër, dërgohet më së voni në afat prej 8 ditësh pune. 

(3) Njoftimi për veprimet e ndërmarra për të vepruar mbi sinjalizimin e një sinjalizuesit i dërgohet sinjalizuesit i cili e ka dorëzuar sinjalizimin dhe i cili është i njohur ose ka dorëzuar të dhëna kontakti, jo më vonë se 15 ditë pune nga dita në të cilën është konfirmuar pranimi i sinjalizimit.

(4) Njoftimi, me kërkesë të personit për pranimin e sinjalizimeve nga sinjalizuesit, në lidhje me sinjalizimin nga sinjalizuesi ndaj të cilit është vepruar, dorëzohet më së voni në afat prej 15 ditësh pune nga parashtrimi i kërkesës. 

(5) Njoftimi për rezultatin e trajtimit të sinjalizimit nga sinjalizuesi duhet të dorëzohet më së voni në afat prej 60 ditësh pune dhe, përjashtimisht, për shkak të kompleksitetit të procedurës në rastin kur nevojitet bashkëpunim me më shumë subjekte dhe sigurim i të dhënave nga më shumë burime, më së voni brenda 90 ditëve.

Forma dhe mënyra e parashtrimit të sinjalizimit nga sinjalizuesi 
Neni 23

 (1) Sinjalizimi me të cilin bëhet sinjalizimi i brendshëm i mbrojtur ose sinjalizimi i jashtëm i mbrojtur, mund të dorëzohet individualisht ose në grup, në mënyrë anonime ose konfidenciale, gojarisht në procesverbal, me shkrim në formë letre të dorëzuar personalisht, me postë, në kuti të veçantë postare ose në formë elektronike në një adresë të postës elektronike të destinuar për pranimin e sinjalizimeve nga sinjalizuesit ose një sistem të veçantë elektronik për pranimin e sinjalizimeve nga sinjalizuesit me mundësinë e komunikimit të dyanshëm ndërmjet sinjalizuesit dhe personit të autorizuar për pranimin e sinjalizimeve nga sinjalizuesit. 

(2) Nëse është parashtruar sinjalizim nga një grup sinjalizuesish, njoftimi për të konsiderohet i dorëzuar i rregullt nëse është dorëzuar në të gjitha adresat e caktuara për kontakt me sinjalizuesit, pavarësisht nga numri i sinjalizuesve që janë parashtrues të sinjalizimit. 

Njoftimi për rezultatin e procedurës mbi lëndën e krijuar për sinjalizimin e përcjellë 
Neni 24
Personi për pranimin e sinjalizimeve nga sinjalizuesit, i cili trajton sinjalizimin nga sinjalizuesi që përcillet nga personi për pranimin e sinjalizimeve nga sinjalizuesi, i autorizuar në një subjekt tjetër, për rezultatin e procedurës për lëndën e krijuar për sinjalizimin e njofton atë person. 
Bashkëpunimi ndërsektorial 
Neni 25

(1) Nëse sinjalizimi u është dorëzuar disa subjekteve, gjegjësisht personave për pranimin e sinjalizimeve nga sinjalizuesit e autorizuar në një ose më shumë subjekte, ata janë të detyruar të informojnë dhe bashkëpunojnë me njëri-tjetrin pa vonesë që të mësojnë për të, të koordinojnë veprimet e tyre dhe të ofrojnë ndihmë juridike dhe profesionale reciproke, të shkëmbejnë përvoja, planifikojnë dhe me marrëveshje, sipas pretendimeve të paraqitura në kallëzim, të ndërmarrin veprime  në kompetencën e tyre, respektivisht të kryejnë veprime nga kompetenca e subjekteve në të cilat janë të autorizuar. 

(2) Në përmbushje të detyrës nga paragrafi (1) i këtij neni, subjektet, gjegjësisht personat për pranimin e sinjalizimeve nga sinjalizuesit, janë të detyruar t’i dorëzojnë të dhënat e kërkuara nga personi për pranimin e sinjalizimeve nga sinjalizuesit, gjegjësisht subjekti që vepron mbi sinjalizimin nga sinjalizuesi më së voni në afat nga neni 22 paragrafi (4) të këtij ligji.

(3) Subjektet dhe personat nga të cilët janë kërkuar të dhënat nga paragrafi (2) i këtij neni janë të detyruar t’i zbatojnë masat mbrojtëse të dhëna për sinjalizuesin nga personi për pranimin e sinjalizimeve nga sinjalizuesit, përkatësisht subjekti që i kërkon të dhënat..

(4) Përveç nëse nuk bien dakord ndryshe në realizimin e bashkëpunimit nga paragrafi (1) i këtij neni, rolin koordinues, respektivisht rol udhëheqës në trajtimin e sinjalizimit nga sinjalizuesi e merr subjekti, përkatësisht personi për pranimin e sinjalizimeve nga sinjalizuesit i cili është i autorizuar në subjektin që ka autoritet të përcaktuar ligjor për të ndërmarrë masa konkrete për koordinimin e masave për zbulimin ose hetimin, përkatësisht përcaktimin dhe parandalimin e parregullsisë së sinjalizuar.

(5) Për lehtësimin e bashkëpunimit nga paragrafi (1) i këtij neni, krijohet rrjet bashkëpunimi ndërmjet personave për pranimin e sinjalizime nga sinjalizuesit të autorizuar në institucionet në sektorin publik.

(6) Krijimi, forma dhe mënyra e realizimit të bashkëpunimit brenda rrjetit nga paragrafi (5) i këtij neni rregullohen me akt të cilin e miraton Komisioni Shtetëror për Parandalimin e Korrupsionit. 

Përsëritja e procedurës
Neni 26

Kur sinjalizimi i pranuar nga sinjalizuesi i referohet një çështjeje që tashmë është trajtuar ose është kryer një procedurë tjetër nga një autoritet kompetent, trajtimi i sinjalizimit të ri të parashtruar përsëritet vetëm nëse në sinjalizim janë paraqitur fakte dhe rrethana të reja të cilat nuk kanë qenë të njohura në procedurën e mëparshme, gjegjësisht në zhvillimin e procedurës, përveç nëse me ligj tjetër nuk është përcaktuar ndryshe.

Mënyra e veprimit për sinjalizimin e sinjalizuesit 
Neni 27 

(1) Mënyra e trajtimit të sinjalizimit të parashtruar nga sinjalizuesi për sinjalizim të brendshëm të mbrojtur rregullohet me akt të miratuar nga ministri i Drejtësisë.

(2) Mënyra e trajtimit të sinjalizimit të parashtruar nga sinjalizuesi për sinjalizim të jashtëm të mbrojtur rregullohet me akt të miratuar nga ministri i Drejtësisë. 

IV. SIGURIMI I MBROJTJES 
Mbrojtja e të dhënave dhe identitetit të sinjalizuesit 
Neni 28

(1) Çdo person që mëson të dhënat për sinjalizuesin, respektivisht të dhënat mbi bazën e të cilave mund të zbulohet identiteti i një sinjalizuesi anonim ose konfidencial, është i detyruar t'i mbrojë ato të dhëna. 

(2) Për zbulimin e identitetit të sinjalizuesit, në bazë të vendimit të miratuar të gjykatës, personi i autorizuar për pranimin e sinjalizimeve nga sinjalizuesit që vepron për sinjalizimin e parashtruar nga sinjalizuesi është i detyruar ta njoftojë sinjalizuesin para se të zbulohet identiteti. 

(3) Të dhënat nga paragrafi (2) i këtij neni nuk guxojnë t’i zbulohen personit të përfshirë.

​ 
Mbrojtja nga shkelja e të drejtës
Neni 29

(1) Sinjalizuesit dhe personit të afërt të tij i sigurohet mbrojtje nga çdolloj cenimi i të drejtave, duke zhvilluar procedurë, përkatësisht përcaktimin e përgjegjësisë në procedurë civile, administrative, penale ose disiplinore për shkak të sinjalizimit të mbrojtur, sanksionit, pushimit të marrëdhënies së punës, suspendimin e vendit të punës, sistemimin në një vend tjetër pune më pak të favorshëm, diskriminim ose veprim i dëmshëm ose rreziku i veprimeve të dëmshme për shkak të sinjalizimit të mbrojtur të kryer. 

(2) Mbrojtjen nga paragrafi (1) i këtij neni e siguron subjekti ku është bërë sinjalizimi i mbrojtur, duke ndërmarrë veprime për parandalimin e cenimit të të drejtave nga marrëdhënia e punës apo ndonjë të drejtë tjetër, si dhe duke u përmbajtur nga veprimet me të cilat cenohet ose kërcënohet çdo e drejtë e sinjalizuesit për shkak të sinjalizimit të bërë.

3) E drejta e mbrojtjes nga ky nen shtrihet për të përfshirë personat që pranojnë sinjalizime nga sinjalizuesit, personat e lidhur, personat që kanë tentuar të bëjnë sinjalizim të mbrojtur, personat që kanë sinjalizuar, si dhe personat e afërt me ta, nëse përjetojnë shkelje të të drejtave sepse personi i përfshirë dyshon se kanë bërë sinjalizim ose tentativë për sinjalizim të mbrojtur, respektivisht kanë bërë sinjalizim kundër tij. 

(4) Sinjalizuesit, personat për pranimin e sinjalizimeve nga sinjalizuesit, personat e lidhur, personat që kanë bërë përpjekje për sinjalizim të mbrojtur, personat që kanë kryer sinjalizim, si dhe personat e afërt me ta, kanë të drejtë të kërkojnë mbrojtje gjyqësore në pajtim me këtë ligj. 

Neni 30

(1) Punëdhënësi nuk guxon të hakmerret, të tentojë të hakmerret ose të kërcënojë se do të hakmerret kundër sinjalizuesit, personit për pranimin e sinjalizimeve nga sinjalizuesit, personit të lidhur, personit që ka bërë sinjalizim ose personave të afërt me ta, për shkak të tentativës apo sinjalizimit të kryer mbrojtës, respektivisht sinjalizimit. 


(2) Si hakmarrje në kuptim të këtij ligji konsiderohet:

a) largimi nga puna ose largimi i përkohshëm nga vendi i punës, respektivisht suspendim ose masa ekuivalente,

b) sistemimi në një vend pune më pak të favorshëm, respektivisht degradim ose përjashtim nga procedura e avancimit ose shkurtim i mundësive të parashikuara për avancim,

c) pamundësia e kryerjes së detyrave, ndryshimi i pafavorshëm i fushëveprimit të vendit të punës,

ç) ulje rroge,

d) ndryshim i pafavorshëm i orarit të punës,

dh) vlerësime negative për punën ose rekomandime negative për punësim,

e) shqiptimi ose caktimi i masës disiplinore, paralajmërim ose sanksion tjetër, duke përfshirë edhe sanksion financiar,

ë) detyrimi, frikësimi, ngacmimi ose izolimi,

f) diskriminimi, disavantazhi ose trajtimi i padrejtë,

g) refuzimi i ofertës  për lidhjen e marrëveshjes për kohë të pacaktuar, kur plotësohen kushtet ligjore për këtë, nëse i punësuari ka pritshmëri të arsyeshme se e njëjta do t’i ofrohet;

gj) zgjidhja e parakohshme ose moslidhja e marrëveshjes në vijim  për  punësim për kohë të caktuar, kur kjo është në përputhje me ligjin dhe i punësuari ka pritshmëri të arsyeshme se e njëjta do t’i ofrohet;

h) shkaktimi i dëmit, duke përfshirë dëmtimin e reputacionit, përfshirë edhe në rrjetet sociale,

i) shkaktimi i humbjes financiare, duke përfshirë humbjen e biznesit dhe humbjen e të ardhurave ose anëtarësimin ose pamundësimin e anëtarësimit në organ ose organizatë kur plotësohen kushtet për këtë,

j) etiketimi negativ formal ose joformal që përjashton mundësinë e personit të gjejë një punë në një sektor ose industri të caktuar,

k) anulimi ose ndërprerja e parakohshme e marrëveshjes për prokurimin e mallrave ose shërbimeve,

l) anulimi i licencës ose lejes,

ll) referimi për vlerësime psikiatrike ose mjekësore ose

m) kërcënim për hakmarrje ose tentativë për hakmarrje.


(3) Aktet e miratuara me qëllim hakmarrjeje kundër sinjalizuesit, personit për pranimin e sinjalizimeve nga sinjalizuesit, personit të lidhur, personit që ka bërë sinjalizim ose personit të afërt me ta, për shkak të tentativës ose sinjalizimit të mbrojtur, respektivisht sinjalizimit, konsiderohen të pavlefshme. 

Neni 31
(1) Nëse nuk sigurohet mbrojtja nga nenet 28 dhe 29 të këtij ligji, sinjalizuesit, gjegjësisht personat nga neni 29 paragrafi (4) i këtij ligji, parashtrojnë kërkesë për mbrojtje, të cilën e dorëzojnë në Komisionin Shtetëror për Parandalimin e Korrupsionit, te Avokati i Popullit i Republikës së Maqedonisë së Veriut, Prokuroria Publike e Republikës së Maqedonisë së Veriut, Ministria e Punëve të Brendshme ose Këshilli Inspektues (në tekstin e mëtejmë: kërkesë për mbrojtje). 

(2) Pas pranimit të kërkesës për mbrojtje, institucionet nga paragrafi (1) i këtij neni, pa vonesë, nga subjekti për të cilin kërkesa për mbrojtje përmban pretendime se ka shkelur të drejtat për shkak të tentativës ose ka bërë sinjalizim të mbrojtur, respektivisht sinjalizim, kërkojnë njoftim për verifikimin e pretendimeve nga kërkesa.

(3) Subjekti nga paragrafi (2) i këtij neni është i detyruar të veprojë sipas kërkesës për njoftim nga paragrafi (2) i këtij neni, pa vonesë, më së voni në afat prej tetë ditësh pune.

(4) Nëse konstatohet se subjekti nga paragrafi (2) i këtij neni ka shkelur të drejtën për të cilën është parashtruar kërkesë për mbrojtje, institucionet nga paragrafi (1) i këtij neni, pa vonesë, u drejtohen institucioneve kompetente dhe organeve me kërkesë me shkrim për marrjen e menjëhershme të masave për mbrojtje duke i ndalur veprimet, respektivisht duke mënjanuar lëshimet që cenojnë të drejtat për të cilat kërkohet mbrojtja.

(5) Institucionet nga paragrafi (1) i këtij neni, pa vonesë, do ta njoftojnë parashtruesin e kërkesës për veprimet e ndërmarra dhe gjetjet e konstatuara në trajtimin e kërkesës për mbrojtje.

(6) Nëse edhe përkundër veprimeve të ndërmarra në pajtim me paragrafët (2), (3) dhe (4) të këtij neni, vazhdon shkelja e të drejtave për të cilat është parashtruar kërkesë për mbrojtje, institucionet nga paragrafi (1) i këtij neni, pa vonesë, dhe më së voni në afat prej tetë ditësh pune, fillojnë iniciativë për ngritjen e procedurës së ndjekjes penale, si dhe iniciativë para organeve kompetente për fillimin e procedurës për shkarkimin ose zbatimin e masave të tjera të përgjegjësisë së personit të përfshirë dhe/ose personit zyrtar, gjegjësisht udhëheqës në subjektin nga paragrafi (2) ) i këtij neni.

​(7) Nëse është sinjalizuar vepër penale kundër shtetit, kundër njerëzimit dhe të drejtës ndërkombëtare, në fushën e krimit të organizuar dhe për të cilin Kodi Penal parashikon dënim me burg prej së paku katër vjet, vërtetimi i të cilit shoqërohet me vështirësi joproporcionale ose nuk mund të kryhet pa deklaratë nga sinjalizuesi, i cili  për shkak të rrezikut të mundshëm për t'u ekspozuar ndaj frikësimit, kërcënimit për hakmarrje ose rrezikut për jetën, shëndetin, lirinë, integritetin fizik ose pronën një shkallë më të madhe nuk pranon të japë deklaratë në cilësinë e dëshmitarit, institucionet nga paragrafi (1) i këtij neni, me pëlqimin me shkrim të marrë nga sinjalizuesi, i dorëzojnë: 

· Ministrisë së Punëve të Brendshme ose prokurorit publik kompetent iniciativë për dorëzimin e kërkesës me shkrim për parashtrimin e propozimit për përfshirje në programin e mbrojtjes në pajtim me Ligjin për Mbrojtjen e Dëshmitarëve ose

· Prokurorit Publik të Republikës së Maqedonisë së Veriut iniciativë për parashtrimin e propozimit për përfshirje në programin për mbrojtje në pajtim me Ligjin për mbrojtjen e dëshmitarëve.
Mbrojtje gjyqësore 
Neni 32

(1) Sinjalizuesit, personat të cilët pranojnë sinjalizime nga sinjalizuesit, personat e lidhur, personat që kanë tentuar sinjalizim të mbrojtur, personat që kanë bërë sinjalizim, si dhe personat e afërt me ta, kanë të drejtë në mbrojtje gjyqësore para gjykatës kompetente në pajtim me ligjin. 

(2) Për të realizuar të drejtën e mbrojtjes gjyqësore, sinjalizuesit, si dhe personat nga paragrafi (1) i këtij neni, me padi mund të kërkojnë para gjykatës kompetente:

· konstatimin se është ndërmarrë një veprim i dëmshëm ose është shkelur një e drejtë për shkak të tentativës për sinjalizim të mbrojtur ose sinjalizim të bërë të mbrojtur, respektivisht sinjalizim;

· ndalimin e kryerjes së një veprimi të dëmshëm ose shkeljen e një të drejte dhe ndalimin e përsëritjes së një veprimi të dëmshëm ose shkeljen e një të drejte për shkak të tentativës për të bërë sinjalizim të mbrojtur ose sinjalizim të bërë të mbrojtur, respektivisht sinjalizim;

· anulimin e një akti me të cilin është kryer një veprim i dëmshëm ose shkelje e një të drejte për shkak të tentativës për sinjalizim të mbrojtur ose sinjalizim të bërë të mbrojtur, respektivisht sinjalizim;

· mënjanimin e pasojave të një veprimi të dëmshëm ose të shkeljes së një të drejte për shkak të tentativës për sinjalizim të mbrojtur ose sinjalizim të bërë të mbrojtur, respektivisht sinjalizim;

· kompensim për dëmin material dhe/ose jomaterial të pësuar për shkak të tentativës për sinjalizim të mbrojtur ose sinjalizim të bërë të mbrojtur, respektivisht sinjalizim, duke përfshirë kompensimin për humbjen e burimeve të financimit për nevojat themelore të jetës dhe për mbajtjen e personave për të cilët kanë detyrim ligjor për t’i mbajtur.

(3) Sinjalizuesit, gjegjësisht personat nga paragrafi (1) i këtij neni, mund të parashtrojnë padi për ushtrimin e së drejtës për mbrojtje gjyqësore në pajtim me këtë nen, pavarësisht nga faza dhe rezultati i trajtimit të sinjalizimit me të cilin bëhet sinjalizimi respektivisht sinjalizimi i mbrojtur dhe pavarësisht asaj nëse është parashtruar kërkesë për mbrojtje dhe, nëse është parashtruar kërkesë për mbrojtje, pavarësisht nga faza dhe rezultati i trajtimit të kërkesës së parashtruar për mbrojtje. 

(4) Sinjalizuesit, përkatësisht personat nga paragrafi (1) i këtij neni, të cilët e iniciojnë procedurë gjyqësore me parashtrimin e padisë nga paragrafi (2) i këtij neni, lirohen nga pagesa e taksës gjyqësore.

(5) Procedura për padinë nga paragrafi (2) i këtij neni është urgjente.

(6) Në procedurën për mbrojtje gjyqësore në lidhje me kërkesën lejohet revizioni.

(7) Aktgjykimi me të cilin është vërtetuar se është ndërmarrë veprim i dëmshëm ose është shkelur e drejta e sinjalizuesit ose e personit nga paragrafi (1) i këtij neni për shkak të tentativës për sinjalizim të mbrojtur ose sinjalizim të bërë të mbrojtur, respektivisht sinjalizim  publikohet në Gazetën Zyrtare të Republikës së Maqedonisë së Veriut në shpenzim të të paditurit.

Neni 33

(1) Gjatë procedurës për padinë nga neni 32 paragrafi (2) i këtij ligji, gjykata me propozim respektivisht kërkesë të paditësit dhe pa e dëgjuar palën e kundërt, në pajtim me ligjin mund të caktojë masa të përkohshme me qëllim mënjanimin e rrezikut të menjëhershëm të dëmtimit të paligjshëm ose parandalimin e dhunës ose heqjen e dëmit të pariparueshëm, si dhe përkohësisht, deri në përfundimin e kontestit, të urdhërojë kthimin e paditësit në punë.

(2) Ankesa kundër aktit me të cilin janë përcaktuar masat e përkohshme nga paragrafi (1) i këtij neni nuk e prolongon ekzekutimin e tij. 

Barra e provës 
Neni 34

Në rast të kontestit në lidhje me ekzistimin e shkeljes së të drejtës së sinjalizuesit, personit të lidhur, personit që ka tentuar sinjalizim të mbrojtur ose personit që ka kryer sinjalizim, si dhe një personi të afërt me ta, supozohet se shkelja është kryer si hakmarrje për shkak të sinjalizimit të mbrojtur, respektivisht sinjalizimit dhe barra e të provës se veprimet e ndërmarra për shkeljen e një të drejte nuk kanë të bëjnë me përpjekjen për sinjalizim të mbrojtur ose sinjalizim të bërë të mbrojtur, respektivisht sinjalizim bie mbi personin e përfshirë.

E drejta e ndihmës juridike falas 
Neni 35
Sinjalizuesi, përkatësisht personi nga neni 29 paragrafi (4) i këtij ligji, ka të drejtë në ndihmë juridike primare dhe dytësore falas në pajtim me Ligjin për Ndihmë Juridike Falas, nëse i plotëson kushtet e përcaktuara me atë ligj. 

E drejta e kompensimit në të holla në rast dhune 
Neni 36


Sinjalizuesi, gjegjësisht personi nga neni 29 paragrafi (4) i këtij, ligji i cili është viktimë e veprës penale me dhunë, ka të drejtë në kompensim në të holla në pajtim me Ligjin për pagesën e kompensimit në të holla për viktimat e veprave penale me dhunë, nëse ai plotëson kushtet e përcaktuara me atë ligj.

 E drejta e këshillimit dhe informimit falas 
Neni 37

(1) Sinjalizuesi, përkatësisht personi nga neni 29 paragrafi (4) i këtij ligji, ka të drejtë në këshillim dhe informim falas për sistemin e sinjalizimit të mbrojtur dhe të drejtën e mbrojtjes që sigurohet në pajtim me këtë ligj.

(2) Këshillimin dhe informimin nga paragrafi (1) i këtij neni e bëjnë personat që pranojnë sinjalizime nga sinjalizuesit. 

V. NJOFTIMI PËR SINJALIZIMET E PRANUARA NGA SINJALIZUESIT DHE PROMOVIMI I SISTEMIT PËR SINJALIZIM TË MBROJTUR 

Raporti vjetor për sinjalizimet e pranuara nga sinjalizues 
Neni 38
(1) Personat e autorizuar për pranimin e sinjalizimeve nga sinjalizues janë të detyruar të dorëzojnë raporte vjetore në Komisionin Shtetëror për Parandalimin e Korrupsionit për sinjalizimet e pranuara nga sinjalizuesit.

(2) Komisioni Shtetëror për Parandalimin e Korrupsionit është i obliguar që, në kuadër të Raportit vjetor të punës, të dorëzojë në Kuvendin e Republikës së Maqedonisë së Veriut Raport vjetor për sinjalizimet e pranuara nga sinjalizues.

(3) Forma dhe përmbajtja e raporteve vjetore nga paragrafi (1) i këtij neni, rregullohet me akt të miratuar nga ministri i Drejtësisë. 

Aktivitete për promovimin e sistemit të sinjalizimit të mbrojtur 
Neni 39
 (1) Komisioni Shtetëror për Parandalimin e Korrupsionit, në bashkëpunim me Avokatin e Popullit të Republikës së Maqedonisë së Veriut, Prokurorinë Publike të Republikës së Maqedonisë së Veriut, Ministrinë e Punëve të Brendshme, Ministrinë e Drejtësisë, Ministrinë e Shoqërisë Informatike dhe Administratës dhe Akademinë e Gjyqtarëve dhe Prokurorëve Publikë, kryen aktivitete për trajnime dhe zhvillon ndërgjegjësimin publik dhe institucional për sinjalizimin e mbrojtur, sinjalizimin dhe rolin e sinjalizuesve në mbrojtjen e interesit publik dhe jep udhëzime për zbatimin e drejtë të dispozitave nga ky ligj me kërkesë të subjekteve. 

(2) Aktivitetet nga paragrafi (1) i këtij neni, Komisioni Shtetëror për Parandalimin e Korrupsionit i parasheh me Planin e Veprimit për zbatimin e Strategjisë Nacionale për Parandalimin e Korrupsionit dhe Konfliktit të Interesave.
VI. MBIKËQYRJA E ZBATIMIT TË LIGJIT  
Mbikëqyrja e zbatimit 
Neni 40


(1) Mbikëqyrjen mbi zbatimin e dispozitave të këtij ligji (në tekstin e mëtejmë: mbikëqyrje) e kryen Ministria e Drejtësisë. 

(2) Mbikëqyrja në institucionet e sektorit publik parashihet me Programin Vjetor të Punës së Ministrisë së Drejtësisë dhe kryhet në përputhje me të, si dhe me kërkesë të subjektit ose personit nga kategoritë e nenit 4 paragrafi (5) të këtij ligji.

(3) Mbikëqyrjen e personit juridik në sektorin privat e kryen Ministria e Drejtësisë me kërkesë të subjektit apo personit nga kategoritë e nenit 4 paragrafi (5) të këtij ligji.


(4) Mbikëqyrja përfshin monitorimin e respektimit të detyrave të personave udhëheqës në subjektet, përkatësisht të personave të autorizuar për pranimin e sinjalizimeve nga sinjalizuesit e përcaktuar me nenin 12, nenet 14-17 dhe 20-26, neni 28 paragrafi (2), neni 31 paragrafët (1)-(6) dhe neni 38 paragrafi (1) të këtij ligji (në tekstin e mëtejmë: pajtueshmëri) dhe konstatimin e shmangieve nga të njëjtat.

 
(5) Ministria e Drejtësisë përgatit raport për pajtueshmëri të personit, përkatësisht të subjektit që i nënshtrohet mbikëqyrjes, në afat prej 30 ditësh pune nga dita e përfundimit të mbikëqyrjes. 


(6) Nëse gjatë mbikëqyrjes vërehen shmangie nga detyrat nga paragrafi (4) i këtij neni, Ministria e Drejtësisë në raportin nga paragrafi (5) i këtij neni paraqet gjetjet për shmangiet e konstatuara, jep indikacione dhe rekomandime për respektim dhe cakton një afat për veprim sipas indikacioneve dhe rekomandimeve, i cili nuk mund të jetë më i gjatë se tetë ditë pune. 


(7) Ministria e Drejtësisë në afat prej 15 ditësh pune nga skadimi i afatit nga paragrafi (6) i këtij neni përgatit raportin përfundimtar për pajtueshmëri të personit respektivisht subjektit që i nënshtrohet mbikëqyrjes.
Neni 41


Për kryerjen e mbikëqyrjes, gjetjet nga raportet përfundimtare për pajtueshmërinë e personave, gjegjësisht subjekteve që i nënshtrohen mbikëqyrjes, si dhe për kërkesat e parashtruara për inicimin e procedurave për kundërvajtje në pajtim me këtë ligj dhe rezultatin e tyre, Ministria e Drejtësisë i paraqet Komisionit Shtetëror për Parandalimin e Korrupsionit informacion vjetor, jo më vonë se 31 janari i vitit aktual për vitin paraprak.

Neni 42

Mënyra e zbatimit të mbikëqyrjes dhe forma dhe përmbajtja e raportit nga neni 40 paragrafi (5) i këtij ligji dhe i informacionit vjetor nga neni 41 i këtij ligji rregullohen me akt të ministrit të Drejtësisë.

Vlerësimi i zbatimit 
Neni 43


(1) Ministria e Drejtësisë përgatit dhe publikon në ueb faqen e saj raport për vlerësimin e zbatimit të këtij ligji pas periudhës trevjeçare nga fillimi i zbatimit të ligjit.

(2) Raporti nga paragrafi (1) i këtij neni i dorëzohet Qeverisë së Republikës së Maqedonisë së Veriut dhe Komisionit Shtetëror për Parandalimin e Korrupsionit, në afat prej një viti pas skadimit të periudhës trevjeçare që e përfshin raporti. 

VII. DISPOZITA KUNDËRVAJTËSE 

Kundërvajtje   
Neni 44


(1) Për kundërvajtjen ndalim për zbulimin ose mundësimin e zbulimit të identitetit të sinjalizuesit pa pëlqimin e tij, përveç kur kjo kërkohet me vendim gjykate, në rast se është e domosdoshme për zhvillimin e procedurës para organit kompetent (neni 8 i këtë ligj), gjegjësisht mosrespektim të detyrave nga neni 28 i këtij ligji:

· gjobë në shumë prej 300 euro në kundërvlerë në denarë do t’i shqiptohet personit udhëheqës në personin juridik  në sektorin privat, personit të autorizuar për pranimin e sinjalizimeve nga sinjalizues ose zyrtarit tjetër që e ka shkelur ndalesën; 

· gjobë në shumë prej 500 euro në kundërvlerë në denarë do t’i shqiptohet udhëheqësit të institucionit në sektorin publik që e ka shkelur ndalesën;


(2) Për shkeljen nga paragrafi (1) i këtij neni:

· gjobë në shumë prej 600 deri në 1.000 euro në kundërvlerë në denarë do t’i shqiptohet mikrotregtarit ose tregtarit të vogël;

· gjobë në shumë prej 4.000 deri në 6.000 euro në kundërvlerë në denarë do t’i shqiptohet tregtarit të mesëm;

· gjobë në shumë prej 8.000 deri në 10.000 euro në kundërvlerë në denarë do t’i shqiptohet tregtarit të madh. 


(3) Gjobë në shumë prej 250 euro në kundërvlerë në denarë do t’i shqiptohet edhe personit fizik për kundërvajtje nga paragrafi (1) i këtij neni. 

Neni 45

Gjobë në shumë prej 300 deri në 500 euro në kundërvlerë në denarë do t’i shqiptohet personit udhëheqës të subjektit nga neni 11 paragrafi (1) i këtij ligji i cili ka shkelur detyrën për të drejtën dhe mënyrën e parashtrimit të sinjalizimit me qëllim të kryerjes së sinjalizimit të jashtëm të mbrojtur në subjektin që udhëheqin të informohen personat që tek i njëjti parashtrojnë sinjalizime (neni 11 paragrafi (2) i këtij ligji).
Neni 46


Për shkelje të detyrave të përcaktuara nga neni 12 i këtij ligji (për disponueshmërinë dhe aksesin e sinjalizimit të mbrojtur), si dhe me nenin 14 respektivisht nenin 15 të këtij ligji (detyrimi për të autorizuar një person dhe për të miratuar procedurë të brendshme për pranimin e sinjalizimeve nga sinjalizues dhe përgatitja e raportit vjetor për sinjalizimet e pranuara nga sinjalizues) dhe me nenin 16 të këtij ligji (detyrimi për të dorëzuar në Komisionin Shtetëror për Parandalimin e Korrupsionit të dhëna për personin e autorizuar për pranimin e sinjalizimeve nga sinjalizues dhe publikimin e atyre të dhënave), gjobë në shumë prej 500 euro në kundërvlerë në denarë do t’i shqiptohet personit udhëheqës në subjektin i cili sipas nenit 14 respektivisht nenit 15 të këtij ligji është i obliguar të autorizojë person për pranimin e sinjalizimeve nga sinjalizues.

Neni 47


(1) Gjobë në shumë prej 300 deri në 500 euro në kundërvlerë në denarë do t’i shqiptohet personit udhëheqës në subjektin i cili sipas neneve 14 dhe 15 të këtij ligji është i detyruar të autorizojë person për pranimin e sinjalizimeve nga sinjalizues, nëse e shkel detyrimin nga neni 17 paragrafi (3) i këtij ligji (sigurimi i kushteve për punë të pandërprerë). 

(2) Gjoba në shumën nga paragrafi (1) i këtij neni do t’u  shqiptohet edhe personave udhëheqës të subjekteve që janë organe kolektive (anëtarë të organit kolektiv) dhe të cilët në pajtim me ligjin vendimet në kompetencë të tyre i marrin në mbledhje ose në mënyrë tjetër me votim, nëse veprojnë në kundërshtim me detyrën nga neni 17 paragrafi (4) i këtij ligji (të sigurojnë që organizimin e punës së tyre dhe marrjen e vendimeve relevante për trajtimin e sinjalizimeve të pranuara nga sinjalizues nuk do të rrezikojnë të drejtën për mbrojtjen e të dhënave dhe identitetin e sinjalizuesit dhe personit të përfshirë, pavarësinë dhe mospengimin në punë  të personit të autorizuar për pranimin e sinjalizimeve nga sinjalizues, si dhe veprimin brenda afateve të përcaktuara me këtë ligj).

Neni 48


(1) Gjobë në shumë prej 100 deri në 200 euro në kundërvlerë në denarë do t’i shqiptohet personit të autorizuar për pranimin e sinjalizimeve nga sinjalizues, nëse i shkel detyrat e përcaktuara me nenin 20 ose nenin 21 të këtij ligji.

(2) Gjobë në shumë prej 300 deri në 500 euro në kundërvlerë në denarë do t’i shqiptohet personit udhëheqës në subjekt për shkelje të detyrave për subjektet e përcaktuara me nenin 20 paragrafi (4) ose (5) ose nenin 21 të këtij ligji. 

Neni 49


Gjobë në shumë prej 50 deri në 100 euro në kundërvlerë në denarë do t’i shqiptohet personit të autorizuar për pranimin e sinjalizimeve nga sinjalizuesit nëse:

· nuk ka dorëzuar në mënyrë të rregullt njoftimin në pajtim me nenin 23 paragrafi (2) të këtij ligji;

· për rezultatin e procedurës për lëndën e krijuar për sinjalizim të cilit i është përcjellë nuk e njofton edhe personin që e ka përcjellë sinjalizimin (neni 24 i këtij ligji);

· nuk e këshillon apo informon sinjalizuesin, përkatësisht personin nga neni 29 paragrafi (4) i këtij ligji i cili ka kërkuar këshillim dhe informim falas për sistemin e sinjalizimit të mbrojtur dhe të drejtën për mbrojtje që sigurohet në pajtim me këtë ligj (neni 37 të këtij ligji);

· nuk dorëzon në Komisionin Shtetëror për Parandalimin e Korrupsionit raport vjetor për sinjalizimit e pranuar nga sinjalizues, në përputhje me detyrën nga neni 38 i këtij ligji.

Neni 50


(1) Gjobë në shumë prej 200 deri në 300 euro në kundërvlerë në denarë do t’i shqiptohet personit të autorizuar për pranimin e sinjalizimeve nga sinjalizues, nëse i shkel detyrat e përcaktuara me nenin 25 të këtij ligji.

(2) Gjobë në shumë prej 300 deri në 400 euro në kundërvlerë në denarë do t’i shqiptohet personit udhëheqës në subjekt për shkelje të detyrave nga paragrafi (1) i këtij neni. 

Neni 51


Gjobë në shumë prej 500 euro në kundërvlerë në denarë do t’i shqiptohet personit udhëheqës në subjekt, nëse nuk e siguron mbrojtjen nga neni 29 i këtij ligji (Mbrojtja nga shkelja e të drejtave).

Neni 52


(1) Gjobë në shumë prej 500 euro në kundërvlerë në denarë do t’i shqiptohet personit udhëheqës në subjekt, nëse pas pranimit të kërkesës për mbrojtje, gjegjësisht pas kërkesës për njoftim për verifikimin e pretendimeve nga kërkesa për mbrojtje ose nga kërkesa për ndërmarrjen e masave urgjente për mbrojtjen me ndërprerjen e veprimeve, përkatësisht mënjanimin e lëshimeve që cenojnë të drejtat për të cilat kërkohet mbrojtja, shkelen detyrat e përcaktuara me nenin 31 të këtij ligji.

(2) Gjoba në shumën nga paragrafi (1) i këtij neni do t’i shqiptohet edhe udhëheqësit të institucionit nga neni 31 paragrafi (1) i këtij ligji, nëse në afatin e përcaktuar nuk ndërmerr iniciativë për ndjekje penale, si dhe iniciativë para organeve kompetente për inicimin e procedurës për shkarkim apo zbatimin e masave tjera të përgjegjësisë të personit të përfshirë dhe/ose personit përgjegjës zyrtar përkatësisht personit përgjegjës në subjekt nga neni 31 paragrafi (2) i këtij ligji, nëse edhe përkundër veprimeve të ndërmarra në pajtim me nenin 31 paragrafi (2), (3) dhe (4) të këtij ligji ka vazhduar shkelja e të drejtave për të cilat është parashtruar kërkesë për mbrojtje. 


(3) Gjoba në shumën nga paragrafi (1) i këtij neni do t’i shqiptohet edhe personit udhëheqës të institucionit nga neni 31 paragrafi (1) të këtij ligji, nëse vepron në kundërshtim me nenin 31 paragrafi (7) të këtij ligji.  

Neni 53


 Gjobë në shumë prej 300 euro në kundërvlerë në denarë do t’i shqiptohet personit udhëheqës të institucionit nga neni 31 paragrafi (1) i këtij neni nëse për rezultatin e veprimit mbi kërkesën për mbrojtje, pa vonesë,  nuk e njofton parashtruesin.

Neni 54

Matja e lartësisë së gjobave për kundërvajtjet e përcaktuara me këtë ligj kryhet në përputhje me dispozitat e Ligjit për kundërvajtje.

Organet kompetente për fillimin dhe zhvillimin e procedurës kundërvajtëse 
Neni 55

(1) Për kundërvajtjet e parapara me këtë ligj procedurë kundërvajtëse udhëheq dhe sanksion për kundërvajtje shqipton gjykata kompetente.
(2) Për kundërvajtjet e parapara me këtë ligj, kërkesë për ngritjen e procedurës për kundërvajtje pranë gjykatës kompetente parashtron Ministria e Drejtësisë, në bazë të konstatimit të mosveprimit në afatin e caktuar në pajtim me nenin 40 të këtij ligji pas indikacioneve dhe rekomandimeve të dhëna në lidhje me gjetjet e shmangieve të konstatuara që i përmban raporti përfundimtar për pajtueshmërinë e personit, respektivisht subjektit që i nënshtrohet mbikëqyrjes. 
VIII. DISPOZITAT KALIMTARE DHE PËRFUNDIMTARE 

Aktet nënligjore dhe procedurat e brendshme
Neni 56

(1) Ministri i Drejtësisë do t’i miratojë aktet nga neni 27, neni 38 paragrafi (1) dhe neni 42 të këtij ligji, në afat prej 60 ditësh nga dita e hyrjes në fuqi të këtij ligji.

(2) Komisioni Shtetëror për Parandalimin e Korrupsionit do ta miratojë aktin nga neni 25 paragrafi (6) i këtij ligji, në afat prej 60 ditësh nga dita e hyrjes në fuqi të këtij ligji.
(3) Procedurat e brendshme  të parashikuara me këtë ligj do të miratohen nga personat  udhëheqës në subjektet të cilat në përputhje me nenin 14 dhe 15  të këtij ligji  janë të  obliguar  të autorizojnë person për pranim të paraqitjeve nga sinjalizuesit, në afat prej 10 ditësh  nga hyrja në fuqi  e këtij ligji.
(2) Zbatimi i akteve të këtij neni fillon me fillimin e zbatimit të këtij ligji.

Harmonizimi i rregulloreve 
Neni 57

Ligjet që rregullojnë të drejtat dhe detyrimet nga marrëdhënia e punës në sektorin publik dhe privat do të harmonizohen me këtë ligj jo më vonë se gjashtë muaj nga dita e hyrjes në fuqi të këtij ligji.

Hyrja në fuqi dhe fillimi i zbatimit 
Neni 58
Me fillimin e zbatimit të këtij ligji nuk do të vlejë më Ligji për mbrojtjen e denoncuesve (“Gazeta Zyrtare e Republikës së Maqedonisë” nr. 196/15 dhe 35/18 dhe “Gazeta Zyrtare e Republikës së Maqedonisë së Veriut” nr. 257/20) dhe aktet nënligjore  që rrjedhin prej  tij.
Neni 59
Ky ligj hyn në fuqi në ditën e tetë nga dita e publikimit në “Gazetën Zyrtare të Republikës së Maqedonisë së Veriut”, kurse do të fillojë të zbatohet pas një viti nga dita e hyrjes në fuqi të këtij ligji.

